
ABSTRAK

Tujuan utama kajian ini adalah untuk membangunkan modul tatabahasa khusus untuk
kelas bercantum, yang menjadi cabaran utama guru Bahasa Tamil di Sekolah Jenis
Kebangsaan Tamil Zon Utara Malaysia. Modul Pengajaran Tatabahasa Kelas
Bercantum DELIMa 2.0 (TaBaTKeB) dibangunkan berasaskan pendekatan Reka
Bentuk dan Pembangunan (DDR) dengan gabungan kaedah kuantitatif dan kualitatif.
Pembangunan modul ini berpandukan Model Pembinaan Modul Sidek, Model Rosset
dalam fasa analisis keperluan, serta Model Kebolehgunaan Produk (CUE) dalam fasa
penilaian. Fasa analisis keperluan melibatkan lapan orang guru melalui temu bual
separa berstruktur dan pemerhatian PdPc yang dianalisis menggunakan perisian N-vivo
15. Dapatan menunjukkan ketiadaan modul khusus serta cabaran signifikan dalam
pengajaran tatabahasa di kelas bercantum. Fasa reka bentuk dan pembangunan
melibatkan 18 orang pakar melalui Kaedah Fuzzy Delphi (FDM) yang mencapai
konsensus dengan nilai Threshold (d) < 0.2, peratus kesepakatan > 75% dan skor Fuzzy
> 0.5. Penilaian modul meliputi kesahan kandungan (95.44%), kesahan muka (92.5%)
dan kebolehpercayaan tinggi dengan nilai Alpha Cronbach 0.967. Ujian-t bagi
kumpulan kawalan (N=22, N=25) dan rawatan (N=40, N=44) menunjukkan perbezaan
signifikan yang positif sebelum dan selepas penggunaan modul, masing-masing Tahun
4 (t=-7.725, p < 0.001) dan Tahun 5 (t = -6.703, p < 0.001). Penilaian kebolehgunaan
oleh 12 guru menggunakan Teknik Kumpulan Nominal Ubah Suai (NGT) mencapai
konsensus melebihi 80%. Kesimpulannya, Modul TaBaTKeB DELIMa 2.0 didapati
sah, boleh dipercayai, berkesan dan mesra pengguna. Implikasinya, modul ini
berpotensi menjadi panduan praktikal bagi memperkukuh PdPc tatabahasa Tamil kelas
bercantum.

DEVELOPMENT AND EVALUATION OF A TAMIL GRAMMAR MODULE FOR
MULTI-GRADE CLASSROOM WITHIN THE DELIMa 2.0 APPLICATION

ABSTRACT

The main aim of the study is to develop the specific grammar teaching module for
multigrade classes which has been a major challenge for Tamil language teachers in Tamil
National-Type Schools in the Northern Zone of Malaysia. The Grammar Teaching Module
for Multigrade Classes DELIMa 2.0 (TaBaTKeB) was developed based on the Design and
Development Research (DDR) approach, integrating both quantitative and qualitative
methods. The development was guided by Sidek’s Module Construction Model, Rosset’s
Model for the needs analysis phase and the Product Usability Evaluation (CUE) Model for
the evaluation phase. The needs analysis phase involved eight teachers through semi-
structured interviews and classroom observations analyzed using NVivo 15 software.
Findings revealed the lack of a specific grammar module and significant challenges in
teaching grammar in multigrade classes. The design and development phase involved 18
experts using the Fuzzy Delphi Method (FDM), achieving consensus with Threshold (d) <
0.2, agreement > 75%, and Fuzzy score > 0.5. Module evaluation showed high content
validity (95.44%), face validity (92.5%), and strong reliability with a Cronbach’s Alpha of
0.967. The t-test results for control groups (N=22, N=25) and treatment groups (N=40,
N=44) indicated significant positive differences before and after module
implementationYear 4 (t =-7.725, p < 0.001) and Year 5 (t =-6.703, p < 0.001). Usability
evaluation by 12 implementing teachers using the Modified Nominal Group Technique
(NGT) achieved consensus above 80%. In conclusion, the TaBaTKeB DELIMa 2.0 module
is valid, reliable, effective and user-friendly. Its implication suggests strong potential as a
practical guide to enhance Tamil grammar teaching and learning in multigrade classrooms.

BAB 1

PENGENALAN

1.1 Pendahuluan

Kurikulum yang sentiasa dikemas kini dalam sistem pendidikan merupakan aspek penting
bagi memastikan kualitinya setanding dengan standard antarabangsa. Sejajar dengan itu,
dasar baharu yang digariskan dalam Pelan Pembangunan Pendidikan Malaysia (PPPM)
telah berjaya membentuk Kurikulum Standard Sekolah Rendah semakan 2017 (KSSR)
bagi meningkatkan keberkesanan pembelajaran di sekolah rendah. Demi menjayakan
sistem KSSR ini, guru perlu memberi tumpuan kepada pembelajaran holistik dengan
mengambil kira perkembangan setiap murid dalam bilik darjah. Standard Kandungan dan
Standard Pembelajaran yang termaktub dalam Dokumen Standard Kurikulum dan
Pentaksiran (DSKP) menjadi asas atau penyokong utama PPPM melalui penyampaian
pengajaran tanpa mengira lokasi sekolah, sama ada di bandar, luar bandar, sekolah bilangan

murid yang tinggi ataupun rendah.



Sejurus itu, sekolah kelas bercantum merupakan sebuah sekolah yang mempunyai
bilangan murid kurang daripada 30 orang dan bilangan guru dihadkan kepada lapan orang.
Sekolah bercantum ini secara rasmi dilaksanakan selepas pengedaran Garis Panduan
Pelaksanaan Kelas Bercantum bagi Kelas Pelbagai Gred oleh Kementerian Pendidikan
Malaysia (KPM) pada Disember 2017 melalui Surat Pekeliling Ikhtisas Bil. 9 Tahun 2017
untuk sesi permulaan pengajaran dan pembelajaran pada tahun 2018. Garis panduan ini
bertujuan membantu pentadbir dalam pengurusan dan pelaksanaan sekolah kelas
bercantum serta berfungsi sebagai rujukan guru bagi memastikan kelancaran proses
Pembelajaran dan Pemudahcaraan (PdPc). Kandungan garis panduan ini turut merangkumi
konsep, ciri-ciri kelas bercantum, peranan guru, peranan pentadbir, pengurusan kelas,
jadual waktu dan pentaksiran. Surat Pekeliling Ikhtisas Bil. 6 Tahun 2022 yang diedarkan

pada Disember 2022 turut menyatakan penambahan jumlah sekolah kelas bercantum.

Menurut PPPM (2013-2025), Sekolah Kurang Murid (SKM) merupakan antara
kumpulan yang memerlukan perhatian khas. SKM dianggap kurang kondusif kerana hanya
mempunyai bilangan murid yang rendah. Situasi ini lebih merumitkan pengurusan sekolah
kelas bercantum yang mempunyai bilangan murid 30 orang ke bawah berbanding dengan
sekolah yang dikategorikan sebagai SKM. Namun begitu, sekolah kelas bercantum tidak
boleh ditutup atas sebab kekurangan murid. Yusoff dan Sufean (2019) dalam kajian
mereka menyatakan bahawa penutupan sekolah-sekolah kurang murid dengan
memindahkan murid ke sekolah pusat adalah sesuatu yang tidak mudah dilaksanakan.
Kajian Hiew dan Hanim (2023) turut menyatakan bahawa sekolah kelas bercantum
dikekalkan sebagai langkah untuk mengelakkan keciciran murid. Walaupun terdapat

pelbagai perancangan untuk membina sekolah pusat dengan menutup sekolah-sekolah



kecil, rancangan tersebut sukar dilaksanakan kerana penduduk setempat tidak bersetuju

dengan cadangan tersebut (Hiew & Hanim, 2023).

Sistem kelas bercantum bukan sahaja menjadi satu cabaran untuk dilaksanakan di
Malaysia, tetapi ia juga dilaksanakan di negara-negara seperti Kemboja, China, Indonesia,
Filipina dan Vietnam (United Nations Educational, Scientific and Cultural Organization
[UNESCO], 2015). Walaupun begitu, UNESCO (2017) menyarankan konsep kelas
bercantum atau kelas pelbagai gred wajar dilaksanakan dengan memastikan setiap murid,
tanpa mengira latar belakang sosioekonomi, budaya, etnik dan jantina, mendapat akses
pendidikan yang berkualiti. Fui dan Wan Muna Ruzana (2019) turut menegaskan bahawa
murid kelas bercantum berhak menerima pendidikan berkualiti sama seperti murid di
sekolah harian biasa yang mempunyai bilangan murid yang tinggi bagi memastikan

kesamarataan dalam pendidikan.

Dalam konteks pendidikan bahasa, pembelajaran tatabahasa merupakan asas dan
teras kepada penguasaan sesuatu bahasa. Menurut Yap (2021), tatabahasa merupakan salah
satu aspek dalam linguistik umum yang menjelaskan hukum-hukum sesuatu bahasa. Tanpa
hukum tatabahasa, sesuatu bahasa dalam bentuk tulisan atau lisan tidak akan sempurna.
Oleh itu, murid perlu menguasai tatabahasa dengan berkesan untuk memperkukuhkan
penguasaan bahasa mereka. Tatabahasa di sekolah Tamil merupakan suatu kemahiran yang
perlu dikuasai oleh setiap murid sejak Tahun 1. DSKP merupakan dokumen yang
menggariskan kemahiran-kemahiran yang harus dipelajari oleh murid di sekolah rendah.
Seiring dengan itu, kelas bercantum yang mengandungi dua DSKP bagi dua gred yang

berbeza perlu diajar pada masa yang sama. Maka, pengajaran dan pembelajaran di kelas



bercantum telah menjadi suatu cabaran baharu kepada guru-guru yang mengajar. Guru
kelas bercantum terpaksa mengendalikan dua kelas berbeza dalam tempoh masa yang sama

dengan menitikberatkan kemahiran-kemahiran yang sewajarnya perlu diajar.

Seiring dengan itu, sistem pendidikan global kini berhadapan dengan pelbagai
cabaran, terutamanya dengan kemajuan teknologi yang pesat. Perubahan ini menuntut
pelajar agar celik teknologi serta mampu mengadaptasi penggunaannya dalam proses
pembelajaran (Norain et al., 2020). Perkembangan dalam Teknologi Maklumat dan
Komunikasi (TMK) turut mendorong dunia pendidikan untuk bergerak seiring dengan
transformasi digital. Menyedari kepentingan ini, KPM menekankan peranan pedagogi
berasaskan teknologi dalam meningkatkan keberkesanan sistem pendidikan termasuk
dalam konteks PdPc. Pembelajaran Abad ke-21, strategi pendidikan yang berasaskan
teknologi telah menjadi keperluan penting bagi memastikan keberkesanan PdPc,
khususnya dalam kelas bercantum yang melibatkan murid dengan tahap keupayaan
berbeza. Oleh itu, guru disarankan untuk mengintegrasikan penggunaan TMK dalam
pengajaran bagi meningkatkan interaksi serta penyampaian ilmu yang lebih berkesan.
Presiden Ikatan Guru-Guru Malaysia, Mohd Amin Jalil (2020), turut menekankan bahawa
setiap pendidik perlu melengkapkan diri dengan kemahiran digital bagi memastikan proses

PdPc lebih dinamik dan efektif.

Sehubungan itu, pemilihan strategi dan teknik yang sesuai amat penting dalam
memastikan keberkesanan PdPc dalam kelas bercantum. Menurut Seliaman (2017),
penggunaan teknik yang relevan dapat membantu murid mencapai standard pembelajaran

melalui objektif yang telah ditetapkan. Oleh itu, strategi seperti pembelajaran berbantukan



teknologi, penggunaan bahan interaktif digital dan pendekatan pengajaran berbeza
mengikut tahap murid perlu dipertimbangkan bagi memastikan kualiti pendidikan dalam
kelas bercantum lebih sistematik dan mampan. Digital Educational Learning Initiative
Malaysia (DELIMa 2.0) diperkenalkan sebagai inisiatif kerajaan untuk mengukuhkan
penggunaan teknologi dalam pendidikan. Platform ini diwujudkan untuk meningkatkan
kualiti pendidikan serta membentuk murid dan guru yang berasaskan teknologi digital.
DELIMa 2.0 menyediakan pelbagai aplikasi interaktif secara percuma bagi membantu guru
menghasilkan bahan pengajaran yang inovatif dan berkesan. Dengan adanya DELIMa 2.0,
diharapkan ia dapat menyokong pengendalian kelas bercantum Tahun 4 dan 5, khususnya

dalam aspek strategi pengajaran dan pembelajaran tatabahasa Bahasa Tamil.

1.2 Latar Belakang Kajian

Bahasa merupakan satu sistem komunikasi berbentuk lisan dan tulisan yang berfungsi
sebagai alat utama dalam menyampaikan pendapat serta bertukar-tukar idea antara individu
(Annamalai et al., 2017). Penguasaan bahasa yang baik hanya dapat dicapai melalui
pemahaman tatabahasa yang mantap. Menurut Aulia Hajar (2012), penguasaan tatabahasa
yang baik membantu seseorang menyampaikan pandangan dengan jelas serta mudah
difahami. Hal ini turut diperkukuh oleh Othman (2019) yang menyatakan bahawa
penggunaan tatabahasa yang betul berperanan dalam meningkatkan keupayaan pemikiran

kritis dan analitis.



Oleh itu, dapat dirumuskan bahawa tatabahasa bukan sahaja berfungsi sebagai
panduan penggunaan bahasa, malah merupakan aspek asas yang memperkukuh
pemahaman isi kandungan pembelajaran serta kejelasan komunikasi dalam kalangan
penutur. Dalam konteks sekolah rendah, khususnya di Sekolah Jenis Kebangsaan Tamil
(SJKT), bahasa Tamil tidak hanya berperanan sebagai mata pelajaran bahasa tetapi juga
sebagai bahasa pengantar kepada mata pelajaran lain. Oleh yang demikian, penguasaan
tatabahasa Tamil menjadi teras penting bagi memastikan murid dapat memahami dan

menguasai ilmu dalam pelbagai bidang.

Dokumen Standard Kurikulum dan Pentaksiran (DSKP) Bahasa Tamil Tahun 4 dan
Tahun 5 (Kementerian Pendidikan Malaysia [KPM], 2017) telah menetapkan standard
kandungan, standard pembelajaran dan standard prestasi yang perlu dikuasai oleh murid.
DSKP juga menerangkan struktur penilaian yang bertujuan menilai tahap penguasaan
murid selepas setiap sesi pengajaran dan pembelajaran. Oleh itu, guru bukan sahaja perlu
menekankan aspek lisan, struktur ayat, tatabahasa, kosa kata serta komunikasi, malah harus
memastikan setiap murid tidak ketinggalan dalam menguasai aspek yang menjadi fokus

utama KPM dalam pengajaran bahasa.

Sehubungan itu, DSKP Bahasa Tamil Tahun 4 dan 5 menetapkan enam aspek
utama tatabahasa yang perlu dikuasai setiap tahun, dengan pecahan sebanyak 15 subtopik
tatabahasa bagi Tahun 4 dan 16 subtopik bagi Tahun 5. Subtopik - subtopik ini merangkumi
elemen asas pembelajaran tatabahasa seperti kata nama, kata kerja, kata adjektif, kata
sendi, kata hubung dan struktur ayat. Aspek-aspek ini menjadi asas penting dalam

pembinaan kemahiran berbahasa murid, khususnya dalam menghasilkan ayat yang



gramatis dan bermakna. Penguasaan tatabahasa yang mantap juga membantu murid
meningkatkan kemahiran menulis, bertutur dan membaca secara menyeluruh. Jadual 1.1
menunjukkan pembahagian kemahiran tatabahasa bagi Tahun 4 dan Tahun 5 sebagai

rujukan dalam proses pengajaran dan pembelajaran.

Jadual 1.1

Kemahiran-kemahiran Tatabahasa Tahun 4 dan 5

Bil Kemahiran Jumlah sub Jumlah sub

kemahiran kemahiran
Tahun 4 Tahun 5

1 Fonetik /ilmu bunyi (erpg@wad) 4 4

2 Morfologi/ ilmu perkataan (@&redaluwied) 1 0

3 Sintaksis /ilmu struktur ayat (©gm_fwed) 2 1

4 Semantik (jewrfwied) 1 4

5 Tempat Valimigum (ewedfgLd @)L misar) 3 2

6 Tempat Valimika (eueliflsm @)L misar) 3 5

Jumlah 15 16

Sumber: DSKP Tahun 4 dan 5 ( Kementerian Pendidikan Malaysia,2007)

Jadual 1.1 menyatakan bahawa pembahagian ini dirancang secara sistematik bagi
memastikan murid memperoleh kefahaman kukuh terhadap struktur bahasa (KPM, 2017).
Walau bagaimanapun, guru yang mengajar kelas bercantum perlu melaksanakan
perancangan pengajaran yang lebih rapi melalui penyediaan Rancangan Pengajaran Harian
(RPH) dan Bahan Bantu Mengajar (BBM) yang disesuaikan dengan tahap keupayaan
murid. Meskipun bilangan murid dalam kelas bercantum adalah kecil, guru perlu
menyediakan bahan dan pendekatan pengajaran yang berbeza bagi setiap tahap agar hasil

pembelajaran tercapai.

Menurut Surat Pekeliling Ikhtisas Bilangan 8 Tahun 2016, jadual waktu bagi kelas

bercantum disusun berdasarkan jumlah jam setahun dan murid perlu mengikuti mata



pelajaran yang sama pada waktu yang sama tetapi dengan kemahiran yang berbeza. Dalam
konteks pengajaran tatabahasa Tamil, tempoh yang diperuntukkan hanyalah satu jam
seminggu , justeru guru perlu mengoptimumkan masa dengan menggunakan strategi dan

bahan pengajaran yang efektif serta fleksibel.

Panduan KPM (SPI Bil. 9, 2017) mengenai pengurusan kelas bercantum
menekankan bahawa guru perlu merancang pendekatan, strategi dan kaedah pengajaran
yang sesuai dengan kepelbagaian aras murid. Pengajaran perlu memberi penekanan kepada
aktiviti kumpulan searas, aktiviti kumpulan pelbagai kebolehan dan aktiviti kumpulan
mengikut tahun persekolahan bagi memastikan penglibatan aktif semua murid. Selain itu,
panduan tersebut turut memperincikan tujuh prinsip utama pemetaan kurikulum kelas
bercantum iaitu keanjalan kandungan, kesepadanan aras kemahiran, kesinambungan
kemahiran, penyepaduan tema, penggabungjalinan kemahiran, penyesuaian aktiviti dan
kesinambungan pentaksiran. Panduan ini membantu guru menyesuaikan isi kandungan

mengikut keperluan dan kebolehan murid yang berlainan tahun dalam satu kelas.

Tambahan pula, pentadbir sekolah digalakkan menyediakan kemudahan
infrastruktur dan menganjurkan Latihan Dalam Perkhidmatan (LDP) bagi meningkatkan
kompetensi guru dalam mengendalikan kelas bercantum. Hal ini penting kerana menurut
Surat Siaran KPM (2022), bilangan sekolah yang mengamalkan kelas bercantum semakin
meningkat, iaitu daripada 126 buah SJIKT pada tahun 2018 kepada 135 buah pada tahun
2022. Ini menunjukkan bahawa isu kelas bercantum bukan lagi perkara terpencil,

sebaliknya memerlukan perhatian khusus untuk memastikan keberkesanan Pembelajaran



dan Pemudahcaraan (PdPc). Jadul 1.2 menunjukkan peningkatan sekolah kelas bercantum

mengikut aliran.

Jadual 1.2

Sekolah Kelas Bercantum Mengikut Aliran

Bil Jenis Sekolah Bilangan Kelas Bilangan Kelas
Bercantum 2018 Bercantum 2022
dan Peratus (%) dan Peratus (%)

1 Sekolah Kebangsaan 163 (41%) 200 (46%)

(termasuk sekolah asli)
2 Sekolah Jenis Kebangsaan Cina 104 (26%) 97 (22%)
3 Sekolah Jenis Kebangsaan Tamil 126 (33%) 135 (32%)
Jumlah 393 432

Sumber: Surat Pekeliling Ikhtisas Bilangan 9 Sekolah Kurang Murid (2017) & Surat Siaran
KPM Bilangan 6 (2022)

Jadual 1.3 menunjukkan jumlah sekolah kelas bercantum yang terdapat di setiap

negeri mengikut bilangan.

Jadual 1.3
Bilangan Sekolah Jenis Kebangsaan Tamil Bercantum Mengikut Negeri
Bil  Negeri Bilangan Sekolah  Peratus Bilangan Sekolah Peratus
Kelas Bercantum (%) Kelas Bercantum (%)
(SJKT, 2018) (SJKT,2022)
1 Johor 22 17.5 23 17.0
2 Kedah 21 16.7 23 17.0
3 Melaka - - 1 0.7
4 Negeri 9 7.1 15 111
Sembilan
5 Pahang 11 8.7 12 8.88
6 Perak 51 40.5 49 36.2
7 Pulau Pinang - - 2 1.48
8 Selangor 11 8.7 10 7.4
Jumlah 126 100 135 100

Sumber: Surat Pekeliling Ikhtisas Bilangan 9: Sekolah Kurang Murid (Kementerian
Pendidikan Malaysia, 2017) dan Surat Siaran KPM Bilangan 6 (Kementerian Pendidikan
Malaysia, 2022)

Pada era Revolusi Industri 4.0 dan kemunculan Kecerdasan Buatan (Al), landskap
pendidikan mengalami perubahan ketara daripada kaedah tradisional kepada pendekatan
berasaskan teknologi. Perkembangan ini telah mempengaruhi corak pembelajaran murid
sekolah rendah masa Kini yang tergolong dalam generasi Alpha, iaitu generasi yang lebih
cenderung kepada pembelajaran digital dan interaktif (Purnama, 2018). Kajian
menunjukkan bahawa penggunaan Teknologi Maklumat dan Komunikasi (TMK) mampu
meningkatkan keberkesanan Pembelajaran PdPc kerana murid lebih bermotivasi apabila
terlibat dalam aktiviti interaktif berbanding kaedah konvensional (Rockinson-Szapkiw et
al., 2010; Shinde, 2020). Oleh itu, perubahan paradigma pendidikan daripada berpusatkan
guru kepada berpusatkan murid menjadi keperluan utama dalam merealisasikan aspirasi

KPM untuk melahirkan murid yang berdikari, kreatif dan inovatif.

Seiring dengan transformasi tersebut, KPM telah melaksanakan pelbagai inisiatif
digital bagi memperkukuh penggunaan TMK dalam sistem pendidikan negara. Antara
inisiatif tersebut termasuk Projek Sekolah Bestari dan Sekolah Wawasan yang
membuktikan keberkesanan teknologi dalam meningkatkan kualiti PdPc. Selain itu,
pelaksanaan bahan TMK sebagai alat bantu mengajar (ABM) untuk semua mata pelajaran,
termasuk tatabahasa serta peralihan daripada buku teks bercetak kepada e-buku telah
memperluas akses murid terhadap sumber pembelajaran digital yang lebih fleksibel dan

mudah diakses.

Usaha tersebut diteruskan melalui pelancaran DELIMa 2.0 sebagai platform
pembelajaran digital yang menyediakan pelbagai aplikasi interaktif untuk guru dan murid

(KPM, 2020). Platform ini bukan sahaja memudahkan guru membina bahan pengajaran

maya secara kreatif, malah membolehkan murid mengakses sumber pembelajaran secara
percuma dan kendiri pada bila-bila masa. Inisiatif ini secara tidak langsung mengurangkan
kebergantungan murid kepada guru serta memperkukuh amalan pembelajaran sepanjang

hayat dalam kalangan warga sekolah.

Dapatan kajian menunjukkan bahawa guru mempunyai persepsi positif terhadap
penggunaan DELIMa 2.0 dalam PdPc kerana ia meningkatkan kualiti pengajaran dan
penglibatan murid (Low Wen Xuan & Nurfaradilla, 2024). Dalam konteks pengajaran
tatabahasa Tamil, Muthiah et al. (2025) mendapati bahawa tahap penggunaan DELIMa 2.0
oleh guru-guru Sekolah Jenis Kebangsaan Tamil (SJIKT) masih bervariasi, namun platform
ini berpotensi besar memperkukuh keberkesanan PdPc sekiranya disokong dengan
kemudahan infrastruktur yang mencukupi. Penemuan ini disokong oleh Thangavelu dan
Munusamy (2023) yang menegaskan bahawa integrasi teknologi bersama penerapan
Kemahiran Berfikir Aras Tinggi (KBAT) dapat meningkatkan keberkesanan pengajaran

tatabahasa di sekolah rendah.

Berdasarkan konteks tersebut, cabaran utama yang dihadapi guru tatabahasa di
kelas bercantum ialah kekangan masa, kepelbagaian tahap murid serta keterbatasan bahan
pengajaran tradisional. Justeru, pembangunan Modul Tatabahasa Tamil berasaskan
pelantar DELIMa 2.0 dilihat sebagai satu inisiatif strategik untuk mengatasi cabaran ini.
Modul ini dibangunkan oleh pengkaji sendiri menggunakan aplikasi seperti Canva for
Education, Quizizz, dan Google Classroom bagi menyediakan bahan bacaan, rujukan,

latihan serta aktiviti pengukuhan yang bersifat kendiri, fleksibel dan berpusatkan pelajar.

Pendekatan ini bukan sahaja meningkatkan keupayaan murid menguasai tatabahasa dengan

lebih berkesan, malah mengurangkan kebergantungan sepenuhnya kepada guru.

Di samping itu, penerapan unsur pembelajaran gamifikasi dalam modul interaktif
ini dapat meningkatkan motivasi dan keseronokan murid terhadap pembelajaran
tatabahasa. Menurut Deterding et al. (2011) dan Hamari et al. (2014), penggunaan elemen
permainan seperti ganjaran, pencapaian tahap dan persaingan sihat terbukti mampu
meningkatkan penglibatan aktif murid. Oleh itu, integrasi gamifikasi dalam PdPc
tatabahasa Tamil diyakini dapat membantu murid memahami konsep abstrak melalui

pendekatan yang menyeronokkan dan mudah difahami.

Tambahan pula, modul ini turut menekankan pembelajaran interaktif multimedia
yang menggunakan video, animasi, simulasi serta kuiz automatik. Mayer (2009) dan Neo
dan Neo (2020) menjelaskan bahawa pembelajaran interaktif yang melibatkan pelbagai
deria murid dapat meningkatkan pemahaman, daya ingatan serta minat terhadap mata
pelajaran. Maka, penggabungan elemen interaktif dalam DELIMa 2.0 bukan sahaja
berupaya menangani kekangan masa dan perbezaan tahap pencapaian murid di kelas

bercantum, malah meningkatkan keberkesanan PdPc secara keseluruhan.

Secara tuntasnya, pembangunan Modul Tatabahasa Tamil digital interaktif ini
merupakan penyelesaian holistik kepada cabaran masa, sumber, dan kepelbagaian tahap
murid di sekolah bercantum. Modul ini bukan sahaja memperkukuh pembelajaran kendiri,
gamifikasi dan interaktif, malah menyokong aspirasi Kementerian Pendidikan Malaysia
untuk melahirkan murid yang berdikari, inovatif, kreatif dan kompetitif seiring dengan

matlamat pendidikan negara dalam era digital.

1.3 Pernyataan Masalah

Tatabahasa merupakan komponen teras dalam penguasaan bahasa kerana berfungsi sebagai
sistem yang mengatur struktur dan makna komunikasi manusia. Penguasaan tatabahasa
yang baik bukan sahaja menentukan keupayaan seseorang untuk berkomunikasi secara
jelas dan tepat, tetapi juga menjadi asas kepada pembinaan pemikiran yang tersusun,
penulisan yang berkesan serta pemahaman yang mendalam terhadap teks dan konteks
(Rajendra, 2017). Dalam konteks pendidikan, tatabahasa tidak boleh dianggap sebagai
subjek tambahan atau aspek mekanikal bahasa semata-mata, sebaliknya ia menjadi nadi
utama kepada kemahiran mendengar, bertutur, membaca dan menulis. Justeru, penguasaan
tatabahasa yang mantap perlu diterapkan sejak di sekolah rendah agar dapat membentuk

asas penggunaan bahasa yang betul, bermakna dan berkesan di peringkat lebih tinggi.

Sekolah rendah, khususnya Sekolah Jenis Kebangsaan Tamil (SJKT), memainkan
peranan penting dalam memupuk kefahaman tatabahasa Bahasa Tamil dalam kalangan
murid. Bahasa Tamil sebagai bahasa ibunda murid berbangsa Tamil diajar sebagai mata
pelajaran wajib selama enam tahun dengan tatabahasa sebagai komponen utama
kurikulum. Kementerian Pendidikan Malaysia (KPM, 2019) melalui DSKP telah
menetapkan standard kandungan dan pembelajaran tatabahasa bagi murid Tahun 4 dan
Tahun 5 yang menekankan kemahiran membentuk ayat, memahami struktur dan
menggunakan peraturan bahasa dengan betul. Namun, dapatan pelbagai kajian

menunjukkan bahawa matlamat ini masih belum tercapai sepenuhnya.

Kajian Bavani (2019) mendapati ramai guru kurang mahir dalam pengajaran

tatabahasa, manakala Bavani et al. (2023) pula melaporkan bahawa tahap pengetahuan

guru terhadap aspek fonologi, morfologi, sintaksis dan morfofonemik berada pada tahap
sederhana rendah. Kekurangan ini memberi implikasi langsung terhadap kejelasan
penyampaian guru serta kefahaman murid. Guru yang tidak menguasai komponen
tatabahasa secara menyeluruh sukar menjelaskan konsep yang abstrak kepada murid, sekali
gus menjejaskan keberkesanan PdPc. Dalam masa yang sama, kajian Manonmani Devi et
al. (2017) menunjukkan bahawa persepsi dan sikap guru turut mempengaruhi strategi
pengajaran yang dipilih. Guru yang menganggap tatabahasa sebagai topik sukar cenderung
mengamalkan pendekatan berpusatkan guru berasaskan hafalan, yang hanya melibatkan
aktiviti mendengar dan menyalin tanpa memberi ruang kepada pembelajaran aktif atau
konstruktif. Hal ini sejajar dengan dapatan Anusia dan Muniisvaran (2024) yang
menunjukkan bahawa PdPc tatabahasa masih bersifat tradisional, dengan penggunaan
kuliah dan soal jawab secara pasif serta kekurangan aktiviti berasaskan interaksi dan

kolaborasi murid.

Lebih membimbangkan, ruang lingkup tatabahasa Tamil yang luas dan kompleks—
meliputi morfologi, sintaksis dan semantik menambah kesukaran bagi guru untuk mengajar
secara sistematik dan kontekstual. Kumutha (2012) menegaskan bahawa walaupun bidang
ini mendalam dan mencabar, ramai guru kurang berminat mendalami komponen tatabahasa
secara menyeluruh, menyebabkan pengajaran cenderung bersifat teoritikal dan terpisah
daripada konteks sebenar komunikasi. Akibatnya, murid tidak berupaya mengaplikasikan
peraturan tatabahasa dalam penulisan dan pertuturan. Laporan Kupasan Mutu Jawapan
SPM Bahasa Tamil (Lembaga Peperiksaan Malaysia, 2017) turut menunjukkan kesalahan
tatabahasa masih meluas, mencerminkan kelemahan berterusan dalam pengajaran

tatabahasa di peringkat asas.

Masalah ini menjadi lebih kompleks dalam konteks kelas bercantum, iaitu situasi
pengajaran dua tahap murid (seperti Tahun 4 dan Tahun 5) dalam satu bilik darjah.
Walaupun KPM telah mengeluarkan Panduan Pelaksanaan PdPc Kelas Bercantum
(2017), pelaksanaannya masih menghadapi pelbagai cabaran. Kajian Ng Sut Fui dan Wan
Muna Ruzana (2020) serta Heiw Peggy dan Aida Hanim (2023) menunjukkan bahawa guru
sukar menyediakan dua set objektif, isi kandungan dan penilaian dalam masa yang terhad.
Tambahan pula, kekangan masa, beban kerja yang tinggi serta keperluan menyesuaikan
pendekatan kepada dua aras kebolehan murid menjadikan pengajaran tatabahasa sukar
dilaksanakan secara menyeluruh dan berkesan. Guru terpaksa mengimbangi antara tahap
penguasaan murid Tahun 4 yang masih asas dengan murid Tahun 5 yang lebih maju. Jika
pendekatan tidak disesuaikan, murid lemah akan tertinggal dan murid cerdas akan berasa
bosan, sekali gus mengurangkan motivasi dan keberkesanan pembelajaran (Mahamod,

2018).

Selain faktor pedagogi, isu literasi digital guru turut menjejaskan keberkesanan
PdPc tatabahasa. Kajian Thannimalai, Ponniah dan Nawastheen (2022) serta Fauzan et al.
(2019) menunjukkan bahawa ramai guru menghadapi kesukaran menggunakan teknologi
seperti platform DELIMa 2.0 secara optimum akibat kekurangan kemahiran, capaian
internet yang tidak stabil dan kekangan kemudahan ICT di sekolah. Hal ini menjadikan
PdPc tatabahasa masih berorientasikan buku teks dan papan putih tanpa elemen interaktif
digital. Kajian Ravichandran (2022) dan Ramachandran (2024) pula menunjukkan bahawa
bahan bantu mengajar yang disediakan tidak menepati konteks kelas bercantum,
menyebabkan guru perlu menyesuaikan bahan sedia ada secara manual, yang menambah

beban kerja dan mengurangkan fokus terhadap aktiviti berpusatkan murid.

Secara keseluruhannya, permasalahan pengajaran tatabahasa Bahasa Tamil di
SJKT bukan sekadar berpunca daripada kelemahan individu guru, tetapi juga daripada
faktor sistem yang merangkumi aspek latihan profesional, reka bentuk kurikulum, beban
kerja, persekitaran sekolah dan penggunaan teknologi. Walaupun tatabahasa diiktiraf
sebagai asas penguasaan bahasa, ia sering dianggap sebagai beban oleh guru dan murid
kerana kaedah pengajaran yang masih bersifat tradisional, tidak kontekstual dan kurang
interaktif. Dalam konteks kelas bercantum, cabaran ini menjadi berganda kerana guru perlu
menyeimbangkan dua tahap pembelajaran dalam masa yang sama dengan sumber yang

terhad.

1.4 Tujuan Kajian

Tujuan utama kajian reka bentuk dan pembangunan ini adalah untuk membina modul
pengajaran berbentuk multimedia interaktif bagi kemahiran tatabahasa Bahasa Tamil
berasaskan aplikasi DELIMa 2.0 dalam konteks kelas bercantum di SIKT yang melibatkan
murid Tahap 2, iaitu Tahun 4 dan Tahun 5. Modul ini dibangunkan dalam bentuk
pembelajaran kendiri bagi membolehkan murid menggunakan aplikasi sedia ada dalam
DELIMa 2.0 untuk meningkatkan penguasaan tatabahasa mereka secara lebih berkesan dan

menyeronokkan.

Menurut Ng Sut Fui dan Wan Muna Ruzana (2020), guru menghadapi kesukaran
dalam memberi perhatian kepada dua tahap pembelajaran yang berbeza secara serentak

dalam kelas bercantum. Oleh itu, pembangunan modul ini bertujuan mengatasi masalah

kekurangan perhatian terhadap murid dengan menyediakan pendekatan pengajaran yang
lebih sistematik dan berfokus. Melalui penggunaan modul ini, peranan guru dapat dialihkan
daripada pengajar utama kepada fasilitator pembelajaran, sekali gus memastikan setiap

murid memperoleh bimbingan yang seimbang mengikut tahap keupayaan mereka.

Dalam era pendidikan digital masa kini, penggunaan teknologi dalam Pembelajaran
dan Pemudahcaraan (PdPc) menjadi keutamaan dalam sistem pendidikan negara.
Kementerian Pendidikan Malaysia (KPM, 2023) melalui Teras Ketujuh PPPM
menekankan kepentingan penerapan pendidikan digital di sekolah. Sehubungan itu,
pembangunan modul pengajaran berbentuk multimedia interaktif ini disasarkan untuk

dimanfaatkan secara menyeluruh dalam sistem pembelajaran digital sekolah.

Konsep pembangunan modul turut mengambil kira gabungan aspek ilmu pedagogi,
kandungan, dan teknologi yang selari dengan kemajuan teknologi pendidikan semasa.
Aplikasi DELIMa 2.0 yang merangkumi elemen pembelajaran maya, audio, video, dan
grafik dijangka mampu meningkatkan keberkesanan pengajaran guru serta membawa PdPc
ke arah transformasi digital yang lebih dinamik dan berimpak tinggi. Kajian oleh Ponniah
et al. (2020) turut menyokong bahawa integrasi teknologi dalam PdPc kelas bercantum
dapat membantu mengurangkan beban guru dan memperkukuh kecekapan pelaksanaan

pengajaran.

Pada masa kini, PdPc di sekolah masih cenderung berpusatkan guru, menyebabkan
murid pasif dan kurang peluang meneroka ilmu secara kendiri. Namun demikian, guru
seharusnya memainkan peranan sebagai fasilitator yang menggalakkan penglibatan aktif

murid sepanjang proses pembelajaran. Oleh itu, penggunaan teknologi dan aplikasi

interaktif seperti DELIMa 2.0 dalam PdPc dijangka dapat menjadikan proses pembelajaran
lebih menarik, bersifat kendiri dan fleksibel. Murid dapat mengakses bahan pembelajaran
pada bila-bila masa, mengulang semula pelajaran serta menjalankan latihan bertubi
mengikut tahap keupayaan masing-masing. Pendekatan ini bukan sahaja membantu murid
memahami konsep tatabahasa secara mendalam, tetapi juga menyokong pembelajaran abad
ke-21 yang menekankan pemikiran kritikal, kreativiti dan pembelajaran kendiri sepanjang

hayat.

1.5  Objektif Kajian

Kajian pembinaan modul pengajaran ini adalah berbentuk pendekatan DDR yang diperkenalkan
oleh Richey dan Klein (2007). Terdapat tiga fasa dalam kajian pembangunan ini. Fasa pertama
berfokuskan kepada kepentingan pembangunan modul pengajaran ini, yang menerajui analisis
keperluan serta justifikasi pelaksanaannya dalam konteks PdPc kelas bercantum. Fasa kedua pula
melibatkan proses mereka bentuk dan membangunkan modul pengajaran yang berasaskan aplikasi-
aplikasi dalam DELIMa 2.0 dengan mengambil kira teori, model dan pendekatan pedagogi yang
bersesuaian. Seterusnya, fasa ketiga memberi tumpuan kepada penilaian keberkesanan dan
kebolehgunaan modul yang telah dibina bagi menentukan tahap pencapaian objektif pembelajaran
dan kesesuaian modul dalam situasi sebenar bilik darjah. Pendekatan ini bukan sahaja menilai hasil
pembangunan modul, malah memastikan proses reka bentuk dan pelaksanaannya memenuhi

keperluan pengguna sebenar. Maka, objektif kajian pembangunan ini adalah seperti berikut:

1.5.1 Fasal: Analisis Keperluan

1. Mengenal pasti keperluan Modul Pengajaran TaBaTKeB DELIMa 2.0 dalam

kalangan guru Bahasa Tamil.

1.5.2 Fasall : Reka bentuk dan Pembangunan

2. Mereka bentuk dan membangunkan Modul Pengajaran TaBaTKeB DELIMa 2.0

berdasarkan kaedah Fuzzy Delphi dan Modul Sidek.

1.5.3 Fasalll: Penilaian

3. Mengenal pasti keberkesanan dan kebolehgunaan Modul Pengajaran TaBaTKeB

DELIMa 2.0 dalam meningkatkan pencapaian Tatabahasa Bahasa Tamil.

1.6 Persoalan Kajian

Berdasarkan objektif kajian yang berasaskan penyataan masalah, beberapa persoalan

kajian juga turut dibentuk mengikut tiga fasa berikut:

1.6.1 Fasal: Analisis Keperluan

1. Apakah pandangan guru tentang keperluan Modul Pengajaran TaBaTKeB

DELIMa 2.0 Bahasa Tamil untuk kelas bercantum ?

1.6.2 Fasall: Reka bentuk dan Pembangunan

1.6.3

1.7

2. Bagaimanakah reka bentuk Modul Pengajaran TaBaTKeB DELIMa 2.0 dengan

menggunakan kaedah Fuzzy Delphi?

3. Bagaimanakah pembangunan Modul Pengajaran TaBaTKeB DELIMa 2.0

dengan menggunakan Model Pembinaan Modul Sidek?

Fasa Il1l: Penilaian

4. Sejauh manakah kesahan muka, kesahan kandungan dan kebolehpercayaan

Modul Pengajaran TaBaTKeB DELIMa 2.0 ?

5. Sejauh manakah keberkesanan Modul Pengajaran TaBaTKeB DELIMa 2.0 di

kelas bercantum ?

6. Apakah pandangan kumpulan pelaksana terhadap kebolehgunaan Modul

Pengajaran TaBaTKeB DELIMa 2.0 ?

Hipotesis Kajian

Hipotesis dalam kajian ini dibangunkan untuk menentukan sama ada penggunaan Modul

Pengajaran TaBaTKeB DELIMa 2.0 memberi kesan yang signifikan terhadap pencapaian

tatabahasa murid Tahun 4 dan Tahun 5 dalam kelas bercantum. Pembentukan hipotesis

dalam kajian kuantitatif adalah penting bagi menjelaskan jangkaan hubungan antara

pemboleh ubah bebas dan pemboleh ubah bersandar secara empirikal. Dalam konteks

kajian ini, pemboleh ubah bebas ialah penggunaan Modul Pengajaran TaBaTKeB DELIMa
2.0, manakala pemboleh ubah bersandar ialah pencapaian tatabahasa Bahasa Tamil murid
Tahun 4 dan Tahun 5. Ujian hipotesis digunakan bagi menilai kesan intervensi melalui
analisis perbandingan skor min ujian pra dan pasca antara kumpulan rawatan dan kumpulan
kawalan. Pendekatan ini menepati panduan analisis kuantitatif yang disarankan oleh Field
(2020), iaitu dengan menguji hipotesis nol (Ho) dan hipotesis alternatif (Ha) untuk
menentukan sama ada perbezaan yang diperoleh adalah signifikan secara statistik. Oleh

itu, hipotesis kajian ini dinyatakan seperti berikut:

a) Hipotesis (Tahun 4)
Hoi: Tidak terdapat perbezaan yang signifikan dalam pencapaian skor murid-
murid Tahun 4 sebelum dan selepas menggunakan Modul Pengajaran

TaBaTKeB DELIMa 2.0.

H.i: Terdapat perbezaan yang signifikan dalam pencapaian skor murid-murid
Tahun 4 sebelum dan selepas menggunakan Modul Pengajaran TaBaTKeB

DELIMa 2.0.

b) Hipotesis (Tahun 5)
Ho2: Tidak terdapat perbezaan yang signifikan dalam pencapaian skor murid-
murid Tahun 5 sebelum dan selepas menggunakan Modul Pengajaran

TaBaTKeB DELIMa 2.0.

H.z: Terdapat perbezaan yang signifikan dalam pencapaian skor murid-murid
Tahun 5 sebelum dan selepas menggunakan Modul Pengajaran TaBaTKeB

DELIMa 2.0.

1.8  Kepentingan Kajian

Setiap kajian yang dijalankan mempunyai kepentingan dan tujuan tertentu. Kepentingan
ini membentuk pernyataan yang jelas tentang bagaimana dapatan sesuatu kajian dapat
memberikan manfaat kepada pelbagai pihak. Sehubungan itu, kajian ini dijalankan bagi
membangunkan dan menilai Modul Tatabahasa Bahasa Tamil melalui aplikasi-aplikasi
yang terdapat dalam DELIMa 2.0. Usaha ini bertujuan menyelesaikan masalah
pembelajaran tatabahasa dalam konteks kelas bercantum, iaitu situasi di mana seorang guru
perlu menguruskan dua bilik darjah dalam satu masa. Seterusnya, pengkaji menjelaskan
secara terperinci manfaat kajian ini kepada komponen utama pendidikan, iaitu murid, guru,
sekolah dan KPM. Kajian ini diharapkan dapat memberikan sumbangan signifikan dalam

meningkatkan keberkesanan pengajaran serta pembelajaran tatabahasa Bahasa Tamil.

1.8.1 Murid

Melalui penggunaan modul pengajaran berasaskan aplikasi DELIMa 2.0, murid dapat
belajar dengan lebih berkesan dan fleksibel. Modul ini membolehkan mereka

melaksanakan aktiviti pembelajaran dalam talian pada bila-bila masa, termasuk sebelum

sesi pembelajaran formal. Hal ini memberi peluang kepada murid untuk membuat rujukan
awal, sekali gus meningkatkan tahap kesiapsiagaan dan penglibatan aktif dalam PdPc.
Sumber pembelajaran yang boleh diakses semula dalam aplikasi DELIMa 2.0 turut

berfungsi sebagai bahan ulang kaji kendiri mengikut keperluan individu.

Menurut Mahmod (2018), penggunaan gajet dan aplikasi teknologi meningkatkan
motivasi murid untuk belajar. Aplikasi dalam platform DELIMa 2.0 turut direka bentuk
dengan elemen interaktif seperti kuiz, imej, video dan audio yang dapat menarik minat
murid. Pendekatan pengajaran berasaskan interaktiviti terbukti dapat meningkatkan

tumpuan murid serta mengurangkan kebergantungan terhadap guru (Shinde, 2020).

1.8.2 Guru

Penggunaan Modul TaBaTKeb DELIMa 2.0 membolehkan guru melaksanakan PdPc
dengan kemahiran yang berbeza secara serentak dalam kelas bercantum. Gabungan
kemahiran ini menyokong pelaksanaan pembelajaran koperatif dan kolaboratif, yang
sebelum ini sukar dilaksanakan akibat perbezaan tahap penguasaan murid. Modul ini
membantu guru menyelesaikan kandungan pembelajaran mengikut Rancangan Pengajaran

Harian (RPH) dan DSKP kerana bahan PdPc telah tersedia dalam platform DELIMa 2.0.

Menurut Ibrahim (2021), sumber PdPc yang lengkap membantu guru merancang
dan melaksanakan pengajaran dengan lebih sistematik. Selain itu, guru dapat memberikan
latihan berbeza mengikut tahap penguasaan murid kerana modul ini menyediakan tiga

tahap soalan yang sesuai (Rahman, 2019). Lembaran kerja yang disediakan juga selaras

dengan tahap penguasaan dalam DSKP. Oleh itu, modul ini berfungsi sebagai panduan
komprehensif kepada guru Bahasa Tamil dalam memperkukuh pengajaran tatabahasa di

kelas bercantum.

1.8.3 Sekolah

Sekolah yang mempunyai kelas bercantum berdepan cabaran besar dalam menguruskan
dua kelas berbeza dalam masa yang sama, terutama apabila guru tidak hadir bertugas.
Kehadiran modul pengajaran kendiri ini membantu sekolah mengoptimumkan penggunaan
tenaga pengajar dan masa pengajaran. Modul ini juga membolehkan murid belajar secara
autonomi, sekali gus mengurangkan kebergantungan kepada guru. Selain itu, pihak sekolah
dapat mengoptimumkan penggunaan identification code (ID) DELIMa 2.0 yang
disediakan oleh KPM, sekali gus menonjolkan imej sekolah sebagai institusi yang aktif

dalam penggunaan teknologi pendidikan.

1.8.4 Kementerian Pendidikan Malaysia

Kajian ini dirangka dengan mengambil kira cabaran sebenar guru dalam mengendalikan
kelas bercantum, khususnya dalam memastikan keberkesanan PdPc. Berdasarkan dapatan
kajian ini, KPM dapat membangunkan modul interaktif yang lebih sistematik dan mesra
pengguna untuk murid kelas bercantum. Modul ini berpotensi diperluas kepada pelbagai

kemahiran PdPc Bahasa Tamil serta mata pelajaran lain, di samping mengurangkan

kebergantungan terhadap guru.Di samping itu, KPM dapat menyarankan pendekatan
pengajaran berasaskan digital selaras dengan matlamat Pelan Pembangunan Pendidikan
Malaysia (PPPM) dan agenda Transformasi Pendidikan Nasional. Kajian ini juga
menyokong pengoptimuman penggunaan DELIMa 2.0 sebagai platform pembelajaran
digital rasmi, yang bukan sahaja meningkatkan keberkesanan pembelajaran kendiri murid,

malah membantu guru menyampaikan pengajaran dengan lebih interaktif dan inovatif.

1.9 Batasan Kajian

Kajian ini bertujuan membangunkan dan menilai Modul Pengajaran Tatabahasa Bahasa
Tamil bagi kelas bercantum dengan menggunakan aplikasi yang terdapat dalam DELIMa
2.0. Batasan kajian ini tertumpu kepada sekolah-sekolah Tamil berbentuk kelas bercantum
di Zon Utara Malaysia, iaitu Pulau Pinang, Perak dan Kedah. Zon ini menyumbang hampir
54% kelas bercantum di Sekolah Jenis Kebangsaan Tamil (SJKT), melibatkan 74 daripada

135 buah sekolah SIKT di seluruh negara.

Sekolah terpilih mempunyai capaian internet pada tahap sederhana hingga laju bagi
menyokong keperluan penggunaan modul pengajaran digital. Sekolah tersebut juga
diiktiraf sebagai sekolah kelas bercantum berdasarkan Surat Pekeliling Ikhtisas (SPI) Bil.

9 SKM (Kementerian Pendidikan Malaysia, 2017).

Pembinaan modul ini dihadkan kepada guru dan murid kelas bercantum Tahap 2
(Tahun 4 dan Tahun 5). Modul dibangunkan berdasarkan Pemetaan Bahasa Tamil Kelas

Bercantum Tahun 4 dan 5 (Semakan 2023) yang dikeluarkan oleh KPM. Sebanyak tujuh

kemabhiran standard kandungan utama tatabahasa daripada DSKP dipilih untuk kajian ini.
Setiap kemabhiran disertakan bahan PdPc lengkap menggunakan aplikasi DELIMa 2.0
seperti Google Slide, Canva Slide, Google Form, Kahoot, Quizizz, Wordwall dan video
percuma. Tapak Google Site digunakan sebagai platform utama, manakala ID DELIMa 2.0
milik pengkaji digunakan untuk mereka bentuk serta memuat naik semua bahan rujukan

bertauliah.

1.10 Sumber Kajian

Sumber kajian ini terbahagi kepada dua kategori utama, iaitu sumber primer dan sumber
sekunder, yang digunakan secara sistematik bagi memastikan pengumpulan data yang

menyeluruh, tepat serta relevan dengan objektif dan persoalan kajian yang telah ditetapkan.

1.10.1 Sumber Primer

Sumber primer merujuk kepada bahan asas atau asli yang digunakan dalam penyelidikan.
Abdul Halim Ali (2019) menjelaskan bahawa sumber primer ialah data yang diperoleh
secara langsung daripada kajian lapangan. Kajian ini menggunakan kaedah temu bual
bersama lapan orang guru bagi mengenal pasti keperluan modul pengajaran tatabahasa.

Data yang dikumpul dianalisis menggunakan perisian NVivo (QSR International, versi 15).

Borang pemerhatian PdPc dibina untuk menilai pengajaran tatabahasa dalam kelas

bercantum. Selain itu, borang berasaskan Fuzzy Delphi Method (FDM) digunakan bagi

mendapatkan konsensus pakar terhadap modul yang dibangunkan. Instrumen kesahan
kandungan dan kesahan muka turut disediakan. Keberkesanan modul dinilai menggunakan
ujian pra dan ujian pasca melalui soalan berbentuk ujian sumatif. Seterusnya, soal selidik
berasaskan Nominal Group Technique (NGT) digunakan untuk memperoleh maklum balas

guru selepas penggunaan modul.

1.10.2 Sumber Sekunder

Sumber sekunder dalam kajian ini melibatkan bahan rujukan perpustakaan seperti tesis,
disertasi, artikel e-prosiding, jurnal, buku ilmiah, majalah dan laporan pendidikan. Pengkaji
mengunjungi beberapa institusi pendidikan tinggi seperti Universiti Malaya (UM),
Universiti Kebangsaan Malaysia (UKM), Universiti Pendidikan Sultan Idris (UPSI) serta
Perpustakaan Kementerian Pendidikan Malaysia bagi memperolen sumber sokongan
ilmiah. Sumber sekunder ini berfungsi sebagai asas teori dan rujukan untuk memperkukuh

kerangka konseptual serta metodologi kajian.

1.11  Definisi Operasional

Definisi operasional dalam kajian ini menjelaskan konsep yang digunakan bagi mengukur
dan mentafsir pemboleh ubah utama kajian ini. Menurut Jackson (2003), definisi
operasional membolehkan penyelidik menilai pemboleh ubah berdasarkan konteks sebenar

pelaksanaan kajian. Dalam konteks ini, definisi diberikan khusus kepada pemboleh ubah

yang terlibat dalam pembangunan dan penilaian Modul Pengajaran TaBaTKeB DELIMa

2.0 bagi kelas bercantum di Sekolah Jenis Kebangsaan Tamil (SJIKT).

1.11.1 Pembangunan

Pembangunan dalam kajian ini ditakrifkan sebagai proses reka bentuk dan pembinaan
modul pengajaran tatabahasa Tamil yang berasaskan analisis keperluan, teori pembelajaran
dan prinsip reka bentuk instruksional. Menurut Saedah et al. (2013) dan Norlidah et al.
(2013), pembangunan bahan pendidikan menuntut perancangan sistematik dan berasaskan
keperluan pengguna. Dalam kajian ini, pembangunan dijalankan mengikut pendekatan
DDR bagi menghasilkan modul yang sesuai dengan keperluan guru dan murid kelas

bercantum.

1.11.2 Penilaian

Penilaian merujuk kepada proses menilai keberkesanan, kebolehgunaan dan kesesuaian
modul pengajaran yang dibangunkan. la melibatkan analisis pakar dan maklum balas
pengguna untuk memastikan kandungan modul memenuhi keperluan PdPc tatabahasa
Tamil. Proses ini berpaksikan kepada prinsip penilaian pendidikan seperti yang dinyatakan
oleh Bagdanaviciute et al. (2018) dan Richey dan Klein (2007), iaitu menilai kualiti serta

impak bahan terhadap pembelajaran.

1.11.3 Modul Pengajaran

Modul pengajaran dalam kajian ini merujuk kepada bahan digital yang disusun secara
sistematik dan interaktif bagi menyokong pelaksanaan pengajaran dan pembelajaran (PdP)
tatabahasa Bahasa Tamil. Menurut Sidek dan Jamaluddin (2005) serta Harwati et al.
(2019), modul pengajaran ialah bahan berstruktur yang boleh digunakan secara kendiri
oleh murid atau dengan bimbingan guru mengikut keperluan pembelajaran. Dalam konteks
kajian ini, modul direka bentuk bukan sahaja untuk menyampaikan kandungan tatabahasa
secara berperingkat, malah untuk memupuk pembelajaran aktif dan kolaboratif melalui
penggunaan persekitaran digital DELIMa 2.0 yang menyokong interaksi, penglibatan

murid, dan fleksibiliti PdPc.

1.11.4 DELIMa2.0

Platform DELIMa 2.0 ialah medium pembelajaran digital yang digunakan untuk
membangunkan dan melaksanakan Modul TaBaTKeB. la menyediakan ruang interaktif
bagi guru dan murid untuk berkomunikasi, melaksanakan aktiviti tatabahasa serta menilai
kemajuan pembelajaran (Kementerian Pendidikan Malaysia [KPM], 2020). Melalui
pelantar ini, pelbagai aplikasi seperti Google Classroom, Quizizz, dan Padlet dapat
diintegrasikan bagi meningkatkan penglibatan murid secara aktif serta memperkukuh
penguasaan kemahiran tatabahasa. Selain itu, DELIMa 2.0 turut membolehkan guru
melaksanakan pengajaran yang lebih fleksibel dan berasaskan teknologi, sejajar dengan

aspirasi pembelajaran abad ke-21 dan transformasi pendidikan digital negara.

1.11.5 Kelas Bercantum

Kelas bercantum dalam kajian ini ditakrifkan sebagai bilik darjah yang menggabungkan
dua tahap murid, iaitu Tahun 2 dan Tahun 3, yang diajar secara serentak oleh seorang guru
dalam tempoh pengajaran yang sama. Menurut Noraini (2019) serta Azman dan Musa
(2021), konteks kelas bercantum menuntut guru mengurus masa, aktiviti pembelajaran dan
bahan pengajaran dengan lebih strategik bagi memastikan keperluan pembelajaran setiap
tahap murid dapat dipenuhi. Sehubungan itu, dalam kajian ini, kelas bercantum difahami
sebagai konteks (PdPc) yang mencabar dan memerlukan inovasi pedagogi, perancangan
yang teliti serta sokongan bahan pengajaran yang adaptif dan fleksibel bagi membantu guru
melaksanakan pengajaran tatabahasa Bahasa Tamil secara berkesan dan bermakna kepada

murid pelbagai tahap.

1.11.6 Singkatan Modul Pengajaran TaBaTKeB DELIMa 2.0

Pengurangan panjang nama modul dilakukan bagi memudahkan nama modul tersebut
diingati, disebut dan digunakan secara konsisten oleh pengkaji serta pembaca. Justeru itu,
pengkaji menyingkatkan nama modul bagi mengelakkan pengulangan ayat dan istilah yang
terlalu panjang dalam keseluruhan penulisan kajian. Langkah ini juga bertujuan untuk
meningkatkan kejelasan penulisan dan kelancaran perbincangan dalam setiap bab kajian.
Rajah 1.1 menunjukkan singkatan nama modul yang dibina oleh pengkaji sebagai rujukan

utama sepanjang kajian ini.

Rajah 1.1

Singkatan Modul Pengajaran TaBaTKeB DELIMa 2.0

s N

Modul Pengajaran [ Modul Pengajaran ]

\ J

Tatabahasa

Bahasa

Tamil

| ‘ o

Kelas Ke

Bercantum

—H

p
Berasakan Aplikasi
DELIMa 2.0

[ DELIMa 2.0 ]

|

Modul Pengajaran TaBaTKeB DELIMa 2.0

1.12 Kerangka Konseptual

Kerangka konseptual berperanan sebagai asas teoritikal yang menghubungkan idea, teori
dan model kepada pelaksanaan kajian. la bertindak sebagai pelan operasional yang
menerangkan hubungan antara pemboleh ubah bebas dan bersandar serta menggambarkan

bagaimana teori diaplikasikan dalam konteks penyelidikan sebenar (Creswell & Creswell,

2018). Dalam kajian ini, kerangka konseptual dibina bagi membimbing proses
pembangunan dan penilaian Modul TaBaTKeb DELIMa 2.0. Kerangka ini merangkumi
empat komponen utama, iaitu teori asas pembinaan modul, model pembangunan modul,
ciri dan pendekatan pembelajaran modul serta keberkesanan dan kebolehgunaan modul.
Setiap komponen ini saling berkait dan berfungsi dalam rantaian logik yang membentuk

keseluruhan reka bentuk pembangunan dan penilaian modul.

Kerangka ini berasaskan dua teori utama, iaitu Teori Konstruktivisme dan Teori
Pembelajaran Kognitif Multimedia (CTML). Teori Konstruktivisme menjelaskan bahawa
pembelajaran berlaku secara aktif apabila pelajar membina pengetahuan baharu berasaskan
pengalaman sedia ada (Piaget, 1954; Vygotsky, 1978). Dalam konteks Modul DELIMa
2.0, teori ini diaplikasikan untuk merancang aktiviti pembelajaran yang berpusatkan murid,

kolaboratif dan berasaskan penyelesaian masalah.

Sementara itu, Teori CTML yang dikemukakan oleh Mayer dan Moreno (2003)
menegaskan bahawa pembelajaran lebih berkesan apabila maklumat disampaikan melalui
gabungan saluran visual dan verbal. Prinsip seperti modality, redundancy dan coherence
digunakan bagi memastikan bahan multimedia dalam modul dapat membantu pemprosesan
maklumat yang optimum dan mengurangkan beban kognitif pelajar (Mayer, 2021).
Gabungan kedua-dua teori ini membentuk asas pedagogi dan teknologikal modul, di mana
Teori Konstruktivisme memandu reka bentuk aktiviti pembelajaran manakala CTML

menentukan penyampaian multimedia yang berkesan.

Model pembinaan modul berpaksikan Model Pembinaan Modul Sidek (Sidek &

Jamaludin, 2005) sebagai model utama, dengan Model Rossett dan Model Content-User—

Evaluation (CUE) sebagai model sokongan. Model Sidek menyediakan prosedur
sistematik yang melibatkan fasa analisis keperluan, pembinaan, penilaian dan
penambahbaikan, selaras dengan pendekatan reka bentuk dan pembangunan DDR seperti
yang disarankan oleh Richey dan Klein (2017). Model Rossett digunakan untuk
menganalisis keperluan pengguna seperti guru dan murid, manakala Model CUE
diaplikasikan bagi menilai kebolehgunaan modul dari aspek kepuasan, keberkesanan dan
kebolehaksesan (Schrepp et al., 2017). Ketiga-tiga model ini berfungsi secara bersepadu.
laitu Model Rossett dalam analisis keperluan, Sidek dalam pembangunan sistematik dan
CUE dalam penilaian pengalaman pengguna bagi memastikan modul yang dihasilkan sah,

efektif dan mesra pengguna.

Selain itu, ciri dan pendekatan pembelajaran modul ini berpaksikan prinsip
Pembelajaran Abad ke-21 (PAK-21) yang menekankan pembelajaran berasaskan aplikasi,
kemahiran bercantum, koperatif, kolaboratif, kendiri dan berasaskan modul. Pendekatan
ini menepati semangat konstruktivisme sosial yang menggalakkan pembelajaran aktif,
reflektif dan interaktif dalam konteks digital DELIMa 2.0 (Hmelo-Silver, 2022). Penilaian
akhir modul memberi tumpuan kepada dua aspek utama, iaitu keberkesanan terhadap
peningkatan penguasaan tatabahasa murid dan kebolehgunaan modul oleh guru dalam
pelaksanaan PdPc sebenar. Hasil penilaian ini digunakan untuk penambahbaikan
berterusan agar modul memenuhi standard kesahan kandungan, kebolehgunaan dan

keberkesanan yang tinggi.

Kerangka konseptual Rajah 1.2 memperlihatkan hubungan logik antara teori,

model, pendekatan dan hasil kajian yang membentuk asas kepada pembangunan Modul

TaBaTKeB DELIMa 2.0. Kerangka ini mengintegrasikan tiga komponen utama, iaitu
aspek pedagogi berteraskan Teori Konstruktivisme, aspek reka bentuk multimedia
(CTML), serta aspek pembangunan dan penilaian modul yang berpaksikan Model Sidek,
Model Rossett, dan Model CUE. Gabungan ketiga-tiga elemen ini mewujudkan sinergi
antara teori dan amalan dalam konteks pengajaran tatabahasa Bahasa Tamil. Melalui
hubungan dua hala yang dinamik antara teori, reka bentuk dan pelaksanaan, kerangka
konseptual ini berfungsi sebagai panduan operasional yang komprehensif bagi merancang,
melaksanakan serta menilai keberkesanan modul secara sistematik. Justeru, ia memastikan
modul yang dihasilkan bersifat berkualiti, relevan serta mesra pengguna sejajar dengan

keperluan pembelajaran di kelas bercantum.

Selain itu, kerangka ini turut menyokong pelaksanaan pengajaran berasaskan
aplikasi digital yang interaktif dan kolaboratif melalui platform DELIMa 2.0. Hubungan
antara teori dan amalan dalam kerangka ini juga menggalakkan pembelajaran bermakna
yang menekankan penglibatan aktif murid dalam membina pengetahuan. Secara
keseluruhannya, kerangka konseptual ini menjadi asas penting dalam memastikan
pembangunan Modul TaBaTKeB DELIMa 2.0 menepati objektif pedagogi dan keperluan
sebenar bilik darjah. Rajah 1.2 menunjukkan kerangka konseptual yang digunakan oleh

pengkaji dalam kajian ini sebagai panduan utama dalam proses pembangunan modul.

Rajah 1.2

Kerangka Konseptual Pembangunan dan Penilaian Modul Pengajaran TaBaTKeB
DELIMa 2.0

Pembangunan dan Penilaian Modul Pengajaran Tatabahasa Bahasa Tamil dalam
Aplikasi DELIMa 2.0 (Modul Pengajaran TaBaTKeb DELIMa 2.0)

[ Teori Pembinaan Modul ] [ Model Pembinaan Modul ]
Teori Teori :__ Model Rosset
Pembelajaran Konstruktivisme 5
Kognitif Model Pembinaan Modul Sidek
Multimedia .
Model CUE
¥ .. A 4
Ciri & Pendekatan Modul

Pembelajaran berasaskan aplikasi
Pembelajaran berasakan kemahiran bercantum
Pembelajaran koperatif dan kolaboratif
Pembelajaran berpusatkan murid
Pembelajaran kendiri
Pembelajaran berasaskan modul

A
Keberkesanan dan Kebolehgunaan Modul

o Keberkesanan PdPc Tatabahasa (Murid)
o Kebolehgunaan Modul (Guru)

1.13 Kerangka Teoretikal Kajian

Kerangka teoretikal kajian merupakan satu penjelasan ringkas yang menerangkan
penggunaan teori-teori yang terdapat dalam sesuatu kajian. Saedah et al. (2020)
mendefinisikan kerangka teori sebagai asas kepada struktur penyelidikan yang
mengandungi beberapa teori yang menjadi sokongan kepada kajian yang dilaksanakan.
Menurut Airen (2017), teori merupakan maklumat, konsep dan model yang disusun secara
teratur bagi tujuan membina makna untuk menjelaskan, mentafsirkan dan membentuk
amalan. Maka, kerangka teori berfungsi sebagai panduan bagi sesuatu kajian dan sangat
penting untuk menjelaskan, membina jangkaan serta melihat hubungan antara satu
pemboleh ubah dengan yang lain. Teori juga berperanan dalam menentukan komponen dan
elemen-elemen khusus dalam merangka soal selidik atau menentukan item-item dalam kaji

selidik penyelidikan.

Pengkaji menggunakan dua teori dalam kajian ini, iaitu Teori CTML. Teori
Konstruktivisme dipelopori oleh Jean Piaget (1976) dalam bukunya To Understand is to
Invent: The Future of Education. Kandungan buku ini menyatakan bahawa pengetahuan
akan berkembang dalam diri seseorang apabila mereka memahami pengetahuan tersebut.
Seiring dengan kenyataan tersebut, kajian Voon dan Amran (2021) menerangkan bahawa
pendekatan Teori Konstruktivisme bertumpu kepada persoalan bagaimana murid dapat
belajar dengan menyusun pengetahuan dalam minda mereka. Thobroni dan Mustafa (2015)
pula menegaskan bahawa Teori Konstruktivisme dalam pembelajaran terkini berperanan
apabila murid mengaktifkan minda untuk mencari maklumat secara kendiri dengan

mengakses internet menggunakan pengetahuan teknologi sedia ada. Manakala, Yuleilawati

(2004), Siroj (2004) dan Paul Suparno (1997) menyatakan bahawa teori ini mengandungi
unsur-unsur pembelajaran koperatif dan kolaboratif memandangkan terdapat aspek
penyelesaian masalah secara bersama untuk meningkatkan kefahaman dalam aspek yang
dikaji. Sehubungan itu, dalam kajian ini, Teori Konstruktivisme berfungsi untuk menjana
pengetahuan murid secara kendiri dan berkonsepkan perbincangan bersama untuk

menyelesaikan masalah.

Teori Pembelajaran Kognitif Multimedia pula dibangunkan oleh Richard Mayer,
yang menerangkan bagaimana penggunaan elemen multimedia seperti teks, gambar,
grafik, audio dan animasi boleh mempengaruhi serta meningkatkan keberkesanan
pembelajaran dalam kalangan murid. Teori ini menekankan bahawa gabungan pelbagai
bentuk persembahan maklumat dalam bahan pembelajaran dapat membantu murid
memahami dan menyimpan maklumat dengan lebih baik serta meningkatkan keberkesanan
proses kognitif mereka. Dalam kajian ini, Teori Pembelajaran Kognitif digunakan sebagai
asas dalam pembangunan modul pengajaran yang menggabungkan teks, gambar serta
elemen interaktif lain untuk meningkatkan pemahaman murid dalam kelas bercantum.
Pendekatan ini selaras dengan dapatan kajian terdahulu yang menunjukkan bahawa
penggunaan bahan multimedia dapat meningkatkan motivasi, daya tumpuan serta

keupayaan murid dalam menyerap dan mengaplikasikan ilmu yang dipelajari.

Selain itu, teori ini juga menyokong penggunaan teknologi dalam pengajaran, di
mana aplikasi DELIMa 2.0 boleh dimanfaatkan dalam penyampaian modul berasaskan
multimedia. Dengan menerapkan teori ini dalam pembelajaran digital, murid berpeluang

untuk belajar secara lebih interaktif dan berkesan melalui pelbagai medium pembelajaran.

Hubungan antara kedua-dua teori ini menjelaskan bahawa pembelajaran yang bermakna
boleh dicapai apabila murid membina pengetahuan sendiri melalui aktiviti yang direka
berdasarkan prinsip konstruktivisme, manakala teori pembelajaran kognitif multimedia
memastikan maklumat disampaikan melalui teks, gambar dan elemen visual yang sesuai
dengan Kkapasiti kognitif murid. Dalam konteks pembangunan modul pengajaran
TaBaTKeB DELIMa 2.0, Teori Konstruktivisme menjadi asas kepada reka bentuk aktiviti

yang bersifat kolaboratif, berpusatkan murid dan menggalakkan pembelajaran kendiri.

Kedua-dua teori ini saling melengkapi antara satu sama lain dalam memastikan
pembangunan modul pengajaran multimedia interaktif yang efektif. Teori Konstruktivisme
memberikan asas kepada pembinaan pengetahuan dan penglibatan aktif murid, manakala
Teori Pembelajaran Kognitif Multimedia memastikan reka bentuk multimedia
disampaikan secara optimum untuk mengurangkan beban kognitif dan meningkatkan
kefahaman jangka panjang. Gabungan kedua-dua teori ini membolehkan murid belajar
secara aktif, reflektif dan mendalam di samping menikmati pengalaman pembelajaran yang
menyeronokkan melalui platform digital DELIMa 2.0. Oleh itu, Modul TaBaTKeb
DELIMa 2.0 dibangunkan bukan sahaja untuk menyampaikan kandungan tatabahasa
Tamil, tetapi juga untuk membentuk keupayaan murid berfikir, meneroka dan membina
makna sendiri melalui pengalaman pembelajaran multimedia yang interaktif dan berkesan.
Rajah 1.3 berikut menunjukkan kerangka teori yang digunakan oleh pengkaji dalam
penyelidikan ini sebagai panduan dalam membangunkan modul pembelajaran yang efektif

dan mesra pengguna.

Kerangka Teoretikal Kajian

Pembangunan dan Penilaian Modul Pengajaran TaBaTKeB DELIMa 2.0

1|

Meningkatkan penguasaan kemahiran tatabahasa serta
Memudahkan PdPc di kelas bercantum

1.14 Kesimpulan

Bab ini telah menerangkan latar belakang kajian, pernyataan masalah, tujuan kajian,
objektif kajian, persoalan kajian, kerangka konseptual kajian, batasan kajian dan definisi
operasional kajian. Penerangan ini diharap dapat memberikan gambaran awal mengenai
aspek-aspek penting dalam kajian yang berkaitan dengan pembangunan dan penilaian
Modul Pengajaran Tatabahasa Bahasa Tamil untuk guru dan murid kelas bercantum.
Pembangunan modul pengajaran tatabahasa untuk kelas bercantum adalah penting
memandangkan masih tiada modul khusus yang dibina untuk tujuan tersebut. Oleh itu,
modul yang dibangunkan ini diharap dapat menjadi satu inisiatif yang berpotensi untuk
memudahkan proses PdPc dalam kelas bercantum. Pembinaan Modul Pengajaran
TaBaTKeB DELIMa 2.0 ini juga diharap dapat memberi peluang kepada guru dan murid
dalam usaha meningkatkan kemahiran pengajaran dan pembelajaran dengan lebih
berkesan. Modul ini dijangka dapat menjadi alat bantu mengajar yang praktikal dan relevan
khususnya dalam konteks kelas bercantum yang memerlukan pendekatan pengajaran yang

fleksibel dan inovatif.





